
ನೀನು ನಿನ್ನ ಕೈಗಳಿಂದ ಹೀಗೆ ಮಾಡಿದರೆ ನಿನಗೆ
ಸಾಕಾಗುತ್ತಿತ್ತು." ನಂತರ ಅವರು ತಮ್ಮ ಕೈಗಳಿಂದ ಒಂದು ಬಾರಿ

ನೆಲಕ್ಕೆ ಬಡಿದರು. ನಂತರ ಎಡಗೈಯಿಂದ ಬಲಗೈಯನ್ನು, ಎರಡು
ಅಂಗೈಗಳ ಹೊರಭಾಗವನ್ನು ಮತ್ತು ಮುಖವನ್ನು ಸವರಿದರು

ಅಮ್ಮಾರ್ ಬಿನ್ ಯಾಸಿರ್ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಅವರು ಹೇಳಿದರು:
ಅಲ್ಲಾಹನ ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ನನ್ನನ್ನು ಒಂದು

ಕಾರ್ಯಕ್ಕೆ ಕಳುಹಿಸಿದರು. ಆಗ ನನಗೆ ಜನಾಬತ್ (ದೊಡ್ಡ ಅಶುದ್ಧಿ) ಉಂಟಾಯಿತು. ನನಗೆ ನೀರು
ಸಿಗಲಿಲ್ಲ. ಆದ್ದರಿಂದ ಪ್ರಾಣಿಯು ಹೊರಳಾಡುವಂತೆ ನಾನು ಮಣ್ಣಿನಲ್ಲಿ ಹೊರಳಾಡಿದೆ. ನಂತರ ನಾನು
ಪ್ರವಾದಿಯವರ (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಬಳಿಗೆ ಬಂದು ನಡೆದ ಸಂಗತಿಯನ್ನು

ತಿಳಿಸಿದೆ. ಅವರು ಹೇಳಿದರು: "ನೀನು ನಿನ್ನ ಕೈಗಳಿಂದ ಹೀಗೆ ಮಾಡಿದರೆ ನಿನಗೆ
ಸಾಕಾಗುತ್ತಿತ್ತು." ನಂತರ ಅವರು ತಮ್ಮ ಕೈಗಳಿಂದ ಒಂದು ಬಾರಿ ನೆಲಕ್ಕೆ ಬಡಿದರು. ನಂತರ

ಎಡಗೈಯಿಂದ ಬಲಗೈಯನ್ನು, ಎರಡು ಅಂಗೈಗಳ ಹೊರಭಾಗವನ್ನು ಮತ್ತು ಮುಖವನ್ನು ಸವರಿದರು.
[صحيح] [متفق عليه]

ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಅಮ್ಮಾರ್  ಬಿನ್  ಯಾಸಿರ್  (ಅಲ್ಲಾಹು
ಅವರ  ಬಗ್ಗೆ  ಸಂಪ್ರೀತನಾಗಲಿ)  ರನ್ನು  ಯಾವುದೋ  ಅಗತ್ಯಕ್ಕಾಗಿ  ಯಾತ್ರೆ  ಕಳುಹಿಸಿದರು.  ಆಗ  ಅವರಿಗೆ
ಸಂಭೋಗ  ಅಥವಾ  ಕಾಮೋದ್ರೇಕದಿಂದ  ವೀರ್ಯ  ಸ್ಖಲನವಾಗಿ  ಜನಾಬತ್  (ದೊಡ್ಡ  ಅಶುದ್ಧಿ)  ಉಂಟಾಯಿತು.
ಅವರಿಗೆ ಸ್ನಾನ ಮಾಡಲು ನೀರು ಸಿಗಲಿಲ್ಲ. ಜನಾಬತ್ (ದೊಡ್ಡ ಅಶುದ್ಧಿ) ನಿವಾರಿಸಲು ತಯಮ್ಮುಮ್ ಮಾಡುವ
ವಿಧಿ  ಅವರಿಗೆ  ತಿಳಿದಿರಲಿಲ್ಲ.  ಅವರು  ಸಣ್ಣ  ಅಶುದ್ಧಿಗಾಗಿ  ಮಾತ್ರ  ಅದರ  ವಿಧಿಯನ್ನು  ತಿಳಿದಿದ್ದರು.
ಸಣ್ಣ  ಅಶುದ್ಧಿಗಾಗಿ  ವುದೂವಿನ  ಕೆಲವು  ಅಂಗಗಳನ್ನು  ಭೂಮಿಯ  ಮೇಲಿನ  ಮಣ್ಣಿಗೆ  ಸವರುವಂತೆ,  ಜನಾಬತ್
(ದೊಡ್ಡ ಅಶುದ್ಧಿ) ಗಾಗಿ ತಯಮ್ಮುಮ್ ಮಾಡುವಾಗ ಸಂಪೂರ್ಣ ದೇಹಕ್ಕೆ ಮಣ್ಣು ಸವರುವುದು ಕಡ್ಡಾಯವೆಂದು
ಅವರು  ಭಾವಿಸಿದರು.  ಅವರು  ಇದನ್ನು  ನೀರಿನೊಂದಿಗೆ  ಹೋಲಿಕೆ  ಮಾಡಿದ್ದರು.  ಆದ್ದರಿಂದ  ದೇಹವು
ಸಂಪೂರ್ಣ  ಮಣ್ಣಾಗುವ  ತನಕ  ಅವರು  ಮಣ್ಣಿನಲ್ಲಿ  ಹೊರಳಾಡಿ  ನಂತರ  ನಮಾಝ್  ಮಾಡಿದರು.  ನಂತರ  ಪ್ರವಾದಿಯವರ
(ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಬಳಿಗೆ  ಬಂದಾಗ,  ತಾನು  ಮಾಡಿದ್ದು  ಸರಿಯೋ  ಅಥವಾ
ತಪ್ಪೋ  ಎಂದು  ತಿಳಿಯಲು  ಅವರು  ನಡೆದ  ಸಂಗತಿಯನ್ನು  ಅವರಿಗೆ  ತಿಳಿಸಿದರು.  ಆಗ  ಪ್ರವಾದಿಯವರು  (ಅವರ
ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಅವರಿಗೆ ಮೂತ್ರ ಮುಂತಾದ ಸಣ್ಣ ಅಶುದ್ಧಿ ಮತ್ತು ಜನಾಬತ್
ಮುಂತಾದ  ದೊಡ್ಡ  ಅಶುದ್ಧಿಯಿಂದ  ಶುದ್ಧೀಕರಿಸುವ  ವಿಧಾನವನ್ನು  ವಿವರಿಸಿಕೊಟ್ಟರು:  ಅದೇನೆಂದರೆ
ಎರಡು  ಅಂಗೈಗಳಿಂದ  ಮಣ್ಣಿ  ನ  ಮೇಲೆ  ಒಂದು  ಬಾರಿ  ಬಡಿಯುವುದು,  ನಂತರ  ಎಡಗೈಯಿಂದ  ಬಲಗೈಯನ್ನು,
ಅಂಗೈಗಳ  ಹೊರಭಾಗವನ್ನು  ಮತ್ತು  ಮುಖವನ್ನು  ಸವರುವುದು.

